ՏԵՂԵԿԱՆՔ 
   «Հայաստանի  Հանրապետության  կառավարության 2012  թվականի  հուլիսի 19-ի  N 900-Ա  որոշման  մեջ  փոփոխություն  կատարելու  մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարության 23.12.2015թ. թիվ 01/82-6/41625-15 գրություն
	Ձեր ս.թ. դեկտեմբերի 18-ի N 1/33.2/18606-15 գրությամբ ներկայացված «Հայաստանի Հանրապետության կառավարության 2012 թվականի հուլիսի 19-ի N 900-Ա  որոշման մեջ փոփոխություն կատարելու մասին» ՀՀ  կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.

Նախագծի վերաբերյալ բովանդակային առումով դիտողություններ և առաջարկություններ չունենք:

              ՀՀ  ֆինանսների  նախարար                  Գագիկ Խաչատրյան
	   Ընդունվել է ի գիտություն:


	Փոփոխություն  չի կատարվել:



	ՀՀ էներգետիկայի և բնական պաշարների նախարարության 24.12.2015թ. թիվ 01/19.2/6997-15 գրություն
	«Հայաստանի  Հանրապետության  կառավարության  2012  թվականի  հուլիսի  19-ի  N900-Ա որոշման մեջ փոփոխություն կատարելու մասին» ՀՀ կառավարության որոշման նախագծին (այսուհետ՝ որոշման նախագիծ) կից հիմնավորման 1-ին կետի 1-ին պարբերությունում առկա է անճշտություն՝ վարկի ընդհանուր 249.300,0 հազ. դրամ գումարից առանձին համայնքների կողմից մարվել է 11.329,513 հազ. դրամ վարկի մայր գումար և 117,859 հազ. դրամ տոկոսագումար (նշված գումարները փոխանցվել են ՀՀ պետական բյուջե՝ վարկային պայմանագրով նախատեսված հաշվեհամարներին): Առ այսօր մի շարք համայնքների (ՀՀ Տավուշի մարզի Դեբետավան, Ոսկեպար, Ոսկեվան, Բարեկամավան, Գոշ, Կոթի, Բաղանիս, Աղավնավանք, Խաչարձան, Հովք, Բագրատաշեն և ՀՀ Արագածոտնի մարզի Կոշ համայնքներ) կողմից դեռևս վճարումներ չեն կատարվել: 

ՀՀ էներգետիկայի և բնական պաշարների նախարարությունը չի առարկում վարկի մարման ժամկետի երկարաձգմանը և հաշվի առնելով այն, որ վարկային միջոցներն ուղղվել են բացառապես գյուղական համայնքներում «Գյուղական տարածքների տնտեսական զարգացման ԾԻԳ» պետական հիմնարկի կողմից իրականացվող՝ գյուղական գազատարների կառուցմանը, առաջարկում ենք որոշման նախագծում նախատեսել դրույթ՝ վարկային պայմանագրով սահմանված պարտավորությունների մնացորդի (237.970,487 հազ. դրամ) չափով համայնքների նկատմամբ պահանջի իրավունքը համապատասխան ցեսիայի պայմանագրով Հայաստանի վերականգնվող էներգետիկայի և էներգախնայողության հիմնադրամից ՀՀ ֆինանսների նախարարությանը փոխանցելու (զիջելու) վերաբերյալ:
       ՀՀ էներգետիկայի և բնական պաշարների նախարար     Ե. Զախարյան
	Ընդունվել է ի գիտություն:
Չի ընդունվել:

	Փոփոխություն  չի կատարվել:




                  ՀՀ տարածքային կառավարման և արտակարգ իրավիճակների նախարար                                        Արմեն Երիցյան                                              






